
గనుఁగొని మనమునఁ గోపం, బెనయఁగ నాసగరనృపతి యి ట్లని పలికెన్.

	క.	
నాకమున నున్నఁ బన్నగ, లోకంబున నున్న నబ్ధిలోపల నున్నన్

లోకాలోకము కడపటి, లోకంబున నున్న నైన లోకులు మెచ్చన్.

	క.	
తురగాపహరునిఁ బొరిగొని, తురగము వేవేగ గొంచు దోర్బలయుతు లై

యరుదెం డనవుడు వారలు, నరిగి రసాతలము దాఁక నతిరభసమునన్.

	వ.	
తూర్పుదెస నెల్లభూమియుం ద్రవ్వి త్రవ్వి యద్దిక్కున.

	క.	
ఏకరి దనకు నపాయము, గైకొనఁగాఁ దనదుమూర్ధకంపము సేయన్

లోకమున కపుడు సకలమ, హీకంపము పుట్టు నట్టియిభరాజంబున్.



	 420







	మ.	
ఘనశైలాకృతి మేను పూని సకలక్ష్మాభాగముం జేవమై

ననిశంబుం దలఁ దాల్చి యొప్పెడు విరూపాక్షద్విపశ్రేష్ఠముం

గని యాదిక్కరికిం బ్రదక్షిణనమస్కారంబు లాసక్తితో

నొనరం జేసి యనంతరంబ ఖననోద్యోగంబు లేపారఁగన్.

	వ.	
వరుసం దక్కినయమ్మూడుదిక్కులం గలయం ద్రవ్వి దక్షిణంబునఁ బర్వతాకా

రం బై సకలభూమి ధరియించి యున్నయమ్మహాపద్మం బనుదిగ్దంతావళంబును

బశ్చిమంబున సౌమనం బనుదిశాగజంబును నుత్తరంబున భద్రం బనునాశాద్విపం

బును నాలోకించి క్రమంబునం బ్రదక్షిణపూర్వకంబుగా నమస్కరించి యట

మీఁద నీశానభాగంబు ద్రవ్వి ముందఱ.

కపిలమహాముని సగరసుతుల భస్మీభూతులం జేయుట

	క.	
ఘనుఁ డగుకపిలునిఁదురగముఁ, గనుఁగొని సగరసుతు లితఁడు క్రతుతురగమ దె

చ్చినమ్రు చ్చని దుర్బుద్దులు, ఘనతరకోపములు మదులఁ గదురఁగఁ గడిమిన్.

	క.	
తరుశిఖరిఘనశిలాయుధ, ధరు లై పఱతెంచి తురగతస్కరుఁడవు నీ

వరయఁగ మాముందట నెం, దరిగెదు నిలునిలువు మనుచు నలుకం బలుకన్.

	క.	
ఆతతహుంకారము ని, ర్ఘాతోగ్రము గాఁగఁ జేసి కపిలుఁడు రోష

స్ఫీతానలమున భస్మీ, భూతులుఁ గావించె సగరపుత్రుల నెల్లన్.

	క.	
అంతన్ సగరక్షితిపతి, యెంతయుఁ దనసుతులు దడసి రేమొకొ యనుచుం

జింతించి విక్రమశ్రీ, మంతుని మనుమఁ డగునంశుమంతునిఁ దనరన్.

కనుఁగొని చాపబాణములు ఖడ్గముఁ గైకొని వత్స నీవు నీ

జనకులు చన్నమార్గమున సాగుచుఁ దత్పథవిఘ్నకారులం

దునుముచు నేఁగి యశ్వహరుఁ ద్రుంచి మఖాశ్వముఁ గొంచు సమ్మదం

బునఁ జనుదెంచి మత్క్రతువు పూర్ణముగా నొనరింపు నావుడున్.

	మ.	
ఘనసత్త్వుం డగునంశుమంతుఁడు ధనుఃఖడ్గాస్త్రముల్ పూని యే

పునఁ దండ్రుల్ మును ద్రవ్వుచుం జనినయాభూపద్ధతిం బోయి తూ

ర్పున దిగ్దంతిని గాంచి యక్కరిపదంబుల్ ముట్టుచున్ మ్రొక్కి మ

